
Сыйныф, рус төркеме

Рус төркеменең 7 нче сыйныф укучылары өчен бәйге сораулары 1 тур

Рус төркеменең

7 нче сыйныф укучылары өчен

бәйге сораулары

1 тур

Тест биремнәрен үтәгез. (5 балл)

 Дөрес сүзне куегыз.

Дәрестә ... сөйләшергә ярамый.

а) дөрес, б) игътибар белән, в) кычкырып. 

 1.2 Кайсы җөмләдә шарт фигыль кушымчасы куела?

а) Әни кайт..., мин аш пешердем. б) Әни кайт..., без кинога китәбез. в) Әни кайт..., безгә кунаклар килде.

 1.3 Хәл фигыль кушымчаларын күрсәтегез.

а) -ырга, -ергә, -гач; б) -ып, -еп, -гач, -ганчы; в) -гач, -ып, -ды, -де. 

 1.4 Кайсы җөмләдә хата бар?

а) Без Татарстан Республикасына яшибез. б) Казан – Татарстанның башкаласы. в) Казанда тарихи урыннар бик күп. 

 1.5 Дөрес бәйлекне куегыз.

 Татарстан ... Идел, Чулман, Нократ, Агыйдел елгалары ага.

а) кебек; б) аша; в) турында.

Убеди одноклассника, что дневник – верный друг хорошего ученика 

 (5 җөмлә – 5 балл)

3. Как вы скажете, что (5 балл)

 - ты хорошо говоришь по-татарски;

 - надо вовремя записывать домашние задания в дневнике;

 - ты знаешь многих известных татарских ученых;

 - тебе нужна книга о Великой Отечественной войне;

 - ты на уроке внимательно слушаешь учителя.

4. Җөмләләрне дәвам ит.(5 балл)

 4.1 Көндәлеккә өй эшләрен ... .

 4.2 Дәрес башлангач, ... .

 4.3 Дустым белән очрашкач, ... .

 4.4 Шәйхи Маннур – танылган ... .

 4.5 Мин Казан турында...

Рус төркеменең

8 нче сыйныф укучылары өчен

бәйге сораулары

1 тур

Тест сорауларына җавап бирегез. (5 балл)

 1.1 Дөрес кушымчаны куегыз.

Татарстанның герб... канатлы ак барс ясалган.

а) –ын; б) -ендә; в) –ында.

 1.2 Хәл фигыль кушымчаларын табыгыз.

а) -гач, -ып, -лар, -а; б) –еп, -ып, -ган, -ганчы; в) –гач, -ып, -канчы, -кәч;

 1.3 Билгесез киләчәк заман хикәя фигыль кушымчалары:

а) -ачак, -ыр, -р, -ый; б) -ыр, -ер, -ар, -р; в) -ыр, -ды, -де, -ты

 1.4 Дөрес фигыльне куегыз.

 Без укытучы апабызны бәйрәм белән ...

а) котладым, б) котлыйлар, в) котларбыз

 1.5 Хаталы сүзтезмәне табыгыз

а) белемле кеше, б) мәктәптә янында очрашырга, в) күбрәк белергә.

Җөмләләрне дәвам ит.(5 балл)

2.1 Белемле булырга теләсәгез, ... .

 2.2 Дәрес башлангач, ... .

 2.3 Дустым белән очрашкач, ... .

 2.4 Әнием классик музыка ярата, ә ... .

 2.5 Кем эшләми, ... 

Диалогта төшеп калган репликаларны языгыз (5 балл).

 - ... ?

 - Математикадан мәсьәлә чишәргә кирәк.

 - Ә рус теленнән?

 - ... .

 - ...?

 - Өй эше эшләгәч, чыгам.

 - ...?

 - Сәгать дүртләрдә бетә.

 - ... .

Сөйләм ситуациясенә туры килгән репликаны языгыз (5 балл).

 4.1 Потверди, что твой друг сам решил задачу.

 4.2 Посоветуй другу бережно относиться к учебным принадлежностям.

 4.3 Уточни у друга, где можно найти материал для реферата?

 4.4 Объясни однокласснику, что домашние задания не надо списывать у других, а надо сделать самому.

 4.5 Узнай у друга, каких знаменитых личностей он знает?

Рус төркеменең

9 нчы сыйныф укучылары өчен

бәйге сораулары

1 тур

1. Тестлар (5 балл).

1.1 Хаталы җөмләне табыгыз. 

 а) Сиңа бер сорау бирим әле. б) Мин бу җөмлә тәрҗемә итмәдем. в) Татарстанда кышын көннәр салкын була.

1.2 Кешенең характерын белдерә торган сүзне табыгыз.

 А) эшчәнлек, б) шөгыль, в) ярдәмчел.

1.3 Кешеләр белән аралашканда, үз-үзеңне ничек тотарга кирәклеге турындагы сүзтезмәне табыгыз.

 а) кешеләргә карата сабыр булырга; б) үзеңне башка кешеләрдән өстен куярга; в) үз проблемаларың турында күбрәк сөйләргә.

 1.4 Дөрес сүзне куегыз.

 Казан Кремленә ..., Кол Шәриф мәчетенә керегез.

 А) барсаң, б) барырсыз, в) барсагыз.

1.5. “Мәдәният” темасына караган сүзтезмәне табыгыз.

 а) бәйрәмнәр оештыру; б) сорау белән мөрәҗәгать итү; в) фәнни белешмә язу.

2. Кирәкле репликаларны өстәп языгыз (5 балл).

 - Син бу сүзлекне кайдан алдың?

 - ... .

 - ...?

 - Узган атнада. 

 - Анда башка сүзлекләр сатыламы?

 - ...?

 - Миңа төрекчә-татарча-русча сүзлек кирәк иде. 

 - ...?

 - Әйе, мин төрекчә өйрәнә башладым. 

 - ...?

 - Мин түгәрәккә йөрим.

 “Казан – тарихи башкала” дигән темага хикәя языгыз ( 10 җөмлә -10 балл).

4. Тәрҗемә итегез (5 балл).

 4.1 Представление начнется в три часа.

 4.2 В Казани ежегодно проводится международный фестиваль классического балета имени Рудольфа Нуриева. 

 4.3 Мне хочется побывать в Казани и посмотреть исторические места.

 4.4 В нашей школе работают прекрасные учителя.

 4.5 В библиотеке нельзя громко разговаривать.

Тема:                                        Аналарга дан җырлыйк без,

                                                  Аналарны гел зурлыйк без.

                                                                              Заһирә Гомәрова

Максат:           1. Укучыларны иҗади эзләнүгә тарту.

         2. Әдәби әсәр  укуга кызыксыну уяту.

         3. Әдәбиятта һәм сәнгатьтә сурәтләнгән Ана образлары  

                           аша аналарга хөрмәт  һәм  мәхәббәт тәрбияләү.

                       4. Укучыларда татар әдәбиятына, инглиз теленә мәхәббәт, тормышка оптимистик караш тәрбияләү, татар ,  инглиз телләрендә үз фикерләрен дөрес һәм матур итеп әйтергә өйрәтү.

Төре:              Проект яклау дәресе

Эпиграфлар:        Аналарга дан җырлыйк без,        

                              Аналарны гел зурлыйк без.

                              Беркайчан да ялгызлыкта, 

                             Ятимлектә калдырмыйк без,

                             Сөекле Аналарны!

                                                         Заһирә Гомәрова
“The heart of a mother is a deep abyss at the bottom of which you will always find forgiveness”   (Honore’de Balzac).

Дәрес барышы.

I.Оештыру өлеше.

· Хәерле көн, кадерле укучылар, килгән кунаклар!

·  Good morning, dear guests!  

· Хәерле көн!  Good morning!( татар һәм инглиз телләрендә)

· Today we have unusual lesson English and Tatar Literature together. And today we speak about our attitude to our mothers.
Татар теле укытучысы.  

· Аналар, аналар- кояшлы һавалар,

Колачлы дәрьялар.

Аналар-күңел яраларына

Шифалар – дәвалар.
Инглиз теле укытучысы.
· My mother.
· Who said “Good night”,
When I was a child/
My mother.
Who dressed my dolls in clothes so gay
And showed me often how to play?
My mother.
Who ran to help me when I fell
And who could funny stories tell?
My mother.
Who sits at my head when I am in bed?
My mother.
Who is so nice, who is so kind,
Another so dear you’ll never find?
My mother.

· Укучылар, сез тыңлап киткән шигырь юллары кемнәргә багышлана?

· Татар һәм инглиз телләрендә сөйләнелгән шигырь юлларында сүз безнең өчен иң кадерле, иң изге кешеләр – Әниләребез турында. 

· Иң изге кешең - әни икән

Ул синең өчен генә яши икән.

Тик шуны син аңлап җиткермисең

· Шул гамьсезлек өчен инде үкенәм, – дип язды үзенең шигырендә Сәйфи Кудаш. 

· Әйе, менә шундый үкенечле хәлдә калмаслык итеп, әниләрне кадерләп, хөрмәтләп ничек яшәргә? Шушы сорауларга бүгенге дәресебездә җавап табарбыз.
· Инглиз теле укытучысы. I agree with you. “Of all the gifts that life has to offer, a loving mother is the greatest of them”. We should take care of our mums and grannies.  Today you will  make a report what you did during last lessons. We will speak about your mums and about our attitude to them. Mother is the most important person in our live, isn’t she? Do you love your mother?
·  Yes, I love my mother. She is the most important person for me. 
· Димәк, укучылар, бүгенге дәресебезгә нинди максат куярбыз?


· Бүгенге дәресебезнең максаты – татар  һәм инглиз әдәбиятларында сурәтләнгән Ана образы аша әниләребезгә карата хөрмәт һәм мәхәббәт хисе тәрбияләү; шушы юнәлештә үзебез эшләгән проект  нәтиҗәләре белән танышу.

II.Төп өлеш.

·  Татар теле укытучысы.  Безнең укучыларыбыз бу дәрескә әзерләнү барышында күп эзләнделәр, татар һәм инглиз әдәбиятындагы әсәрләрне өйрәнделәр, үзара тест һәм анкеталар уздырдылар һәм Ана образының бөеклеген тагын бер кат расладылар. Ә хәзер укучыларның үзләренә сүзне бирик.

1 укучы.

· Укытучыларыбыз проектның темасын игълан иткәч, мин үзалдыма шундый сораулар  куйдым: яшьтәшләрем барысы да туган йортның кадерен беләләр микән, әти-әниебезне, туганнарыбызны яратабыз микән? Гаиләдә иң кадерле кешебез кем?  Үз гаиләгезне дус дип саныйсызмы? Гаиләгездә аңлашылмаучанлыклар килеп чыгамы? Эзләнү объекты итеп 7 нче а,б,в сыйныфларын алдым һәм сораулар нигезендә анкета уздырдым. Әлбәттә, җаваплар төрле иде. 

    Нәтиҗәләргә игътибар итсәк, безнең гаиләләрдә иң беренче урында, әлбәттә инде, әти һәм әни тора. Әниләр үзләренең сабыр, ягымлы, тәмле телле булулары белән әтиләргә караганда аз гына өстенрәк булып чыктылар. Ләкин бу әби – бабайларны, бертуганнарны яратмау дигән сүз түгел. Күпчелек гаиләләрдә яшьтәшләрем якыннарын хөрмәт итә, үзара дус, тату яшиләр, гаиләләренең аерым традицияләре бар, түгәрәк өстәл артында еш очрашалар, бергә бәйрәмнәр уздыралар. Аңлашылмаучанлыклар килеп чыкканда да матур гына чишү юлларын эзлиләр.

     Димәк, без яшәгән гаиләләрдә тынычлык, дуслык, ярату хөкем сөрә.

     Саннарга күз салсак, 92% укучылар әти – әниләрен, гаиләләрен яраталар; ә, кызганычка каршы, 8% укучылар арасында әти – әниләренә, туганнарына карата тискәре мөнәсәбәт яши икән. Безнең бурыч – яшьтәшләребезгә ярдәм итү, әти –әниләребезнең дөньяда иң кирәкле, иң кадерле затлар икәнен аңлату.

· Укучылар, без бу төркем укучыларга ничек ярдәм итә алабыз соң?

· Әниләребезгә мәхәббәт хисләре уятырлык әдәби әсәрләр укырга киңәш итәм.

· Газета – журнал битләрендә  әниләребезгә багышланган мәкаләләр, очерклар, хикәяләр белән танышып барырга кирәк. Аларның һәрберсендә тормыш чынбарлыгы чагыла, Аналарга дан җырлана.

· Әниләрнең бөеклеген әдәби әсәр битләрендә генә түгел, музыка һәм сынлы сәнгать аша да бөеклеген раслап була, минемчә.

· Әйе, укучылар, барыгызның фикерегез белән дә килешәм. Барыбыз да шушы киңәшләр тупланмасын үзебезгә үрнәк итеп алыйк һәм проект нәтиҗәләре белән танышуны дәвам итик.

· 2 укучы. Мин эзләнү объекты итеп “Арча хәбәрләре” һәм “Сабантуй” газетасын алдым. Doing the project we looked through the pages of our local newspaper “ Archa habarlare” and the children’s newspaper “Sabantuy”. We counted articles, poems, stories about mums, grannies, female leaders. According to our statistics we found 21 articles about women, 1 poem and 19 congratulations on the pages of local newspaper and 2 stories, 19 poems, 1 article and 1 drama on the pages of children’s newspaper. In conclusion we would like to say that we should write more often about our mother’s in our local and republic newspapers. 
· Татар теле укытучысы. Данилнең чыгышыннан күренгәнчә, газета – журнал битләрендә укучыларыбыз тарафыннан әниләребезгә багышлап язылган шигырьләр, мәкаләләр саны бик күп түгел икән. Бу укучыларыбыз иҗат итми дигән сүз түгел, ә бары тик вакытында матбугат битләренә бастырып барырга кирәк. ( Раил кул күтәрә һәм урыннан гына сөйли)
· Без иҗат белән кызыксынып, мәктәптә даими рәвештә чыгып килә торган  “Җилкән” газетасына үзебезнең язмаларыбызны бастырып торабыз. Март ае газетасы кадерле әниләребезгә багышланды. Без аны сезгә дә тәкъдим итәбез.( газеталарны өләшеп чыга)

· Рәхмәт, Раил.

3 укучы.

· Мин сезне март ае газетасында басылып чыккан «Минем әнием» дигән сочинением белән таныштырасым  килә. I would like to tell you about my mother. 

Her name is  ____________. She was born in _________. My mother graduated from ______________________. She works as a __________ but now she looks after my younger sister. She is only one year old. In spite of all the troubles with my sister she always manages to do everything: to tidy our house, cook delicious dinner and she always has time for talking to me. My mother is kind, loving, attractive  and caring. She can give me a piece of advice and help at any time. It feels cosy and cordial next to her. My mother is a good housewife. She teaches me how to sew, knit and bake pies. I missed her when I was staying with my grandfather and grandmother. I can’t live without her. She is the dearest person in my life. When I grow up I want to be like her.

· 4 укучы. Дәрескә әзерләнү барышында мин “Әниемә теләкләр” дигән видеоролик төшердем. Сезгә шул эшемне тәкъдим итәм. (Видеоролик карау)

5 укучы. Проектның темасы белән танышкач, татар язучыларының әниләре белән кызыксындым һәм әниләре белән төшкән фотосурәтләреннән фотогалерея төзедем. Сезгә шул эшемне тәкъдим итәм. (Халык шагыйре Мостай Кәрим әнисе Вазыйфа апа белән, шагыйрь Муса Җәлил әнисе Рәхимә апа белән, халык шагыйре Илдар Юзеев әнисе Шәкүрә апа белән, халык шагыйре Фәнис Яруллин әнисе Бибигафифә апа белән, шагыйрь Роберт Миңнуллин әнисе Гөлҗәүһәр апа белән). Сүземне Роберт Миңнуллинның “Шагыйрьләрнең газиз аналары”дигән шигыре белән тәмамлыйсым килә. 
Шагыйрьләрнең газиз аналары, 
Нишләр иде Шигырь сездән башка? 
Шигырь туа алыр иде микән 
Сез өйрәткән Бөек Сүздән башка? 
Сездән иңә илаһилык нуры, 
Сездән килә шигырь ялкыннары. 
Сезнең күңелегез аша уза 
Шигъриятнең җәүһәр-алтыннары. 
Сездән күчкән моңны түкми-чәчми 
Шигырь итә шагыйрь улларыгыз. 
Үзегез дә шагыйрь зат сез, гәрчә 
Каләм тотмаса да кулларыгыз. 
Нинди уллар бүләк иткәнсез бит 
Шигърияткә-Шигырь Иленә сез! 
Үзегез дә җырга лаеклы сез, 
Үзегез дә җырга әйләнәсез! 
Сез күптәннән шигырь, җыр һәм дастан, 
Җаныгызда – шагыйрь яралары... 
Шигъриятнең үзе шикелле үк 
Илаһи сез, шагыйрь аналары.
Татар теле укытучысы.
· Бүгенге дәресебезгә, укучылар, лицейның 10 нчы сыйныф укучысы Галиуллина Зиләне чакырдык. Зилә соңгы елларда иҗат эше белән шөгыльләнә һәм бүгенге көндә аның нәтиҗәләре дә шактый сөендерерлек. Ул  район, республика күләмендә үткәрелгән чараларда күп кенә призлы урыннарга ия, Гариф Ахунов исемендәге премия лауреаты. Хәзер сүзне Зиләгә бирик, аның сезгә әйтәсе сүзләре бар.

(Зиләнең чыгышы)

Татар теле укытучысы.
· Чыннан да, дөньяның атаклы галимнәре, талантлы шагыйрьләре, батырлары тарихта аналары белән киләләр. Андый Аналар белән замандашлары горурланалар. Исемнәре мәңге үлмәс Мусалар, Газинурларны тудырган әниләр экраннарда, сәнгатьтә, халкыбызның  күңелендә мәңге яши. Проект нәтиҗәләре белән танышуны дәвам итеп сүзне Алинәгә бирик.

6 укучы.

·    Безнең өчен гаилә җылысы бик мөһим. Ә ул җылыны булдыручы кеше-әти белән әни. Гаиләдә җылы мөнәсәбәтләр саклансын өчен бөек галимебез Риза Фәхретдиннең балалар һәм ата-аналар өчен язылган “Тормыш кагыйдәләре” бар. Шуларның кайберләре белән танышып китәрбез. (Карточкалар таратыла)
· 1.      Әти-әни сөйләгәндә, балалар игьтибар белән тыңларга, аларны бүлдермәскә һәм бәхәсләшмәскә тиешләр.
· 2.      Балалар ата-анага зыян салмаска тиешләр.Ата-ананы мыскыллау иң зур гөнаһлардан санала.
· 3.      Бала ата-ана белән итагәтьле һәм йомшак сөйләшергә тиеш.
· Дөрес, әти – әниләргә карата хөрмәт, мәхәббәт хисе гаиләдә салына, ә мәктәптә, дәресләрдә эш ничегрәк тора икән дигән сорау кызыксындырды мине. Шушы сорауга җавап табар өчен мин әдәбият дәресләрендә Әниләребезгә багышланган әсәрләрне искә төшерергә уйладым. Саннары бик күп булмаса да, ел саен өйрәнгәнбез без аларны. Бик күп язучыларыбыз үзләренең әсәрләрендә Ана образын чагылдыралар. Мәсәлән, 5 нче сыйныфта М.Җәлилнең “Ана бәйрәме”; 6 нчы сыйныф – Роберт Миңнуллинның “Энекәш кирәк миңа!”, “Әни, мин көчек күрдем!” шигырьләре; 7 нче сыйныф – Әмирхан Еникинең “Әйтелмәгән васыяте”, Хсән Сарьянның “Бер ананың биш улы” әсәрләре кемнәрдә генә әниләребезгә карата соклану, ярату хисләре уятмый икән!?
     Әлифба дәреслегендә үк укып өйрәнгән шигырь юллары искә төшә:

“Әни” диеп язып куйдым

Яңа яуган ак карга.

Таптамагыз, һич ярамый

“Әни” сүзен таптарга, - дип яза шагыйрәбез З.Туфайлова.

Чыннан да, җир йөзендә анадан да кадерлерәк, анадан да якынрак кеше юк бит ул! 
Татар теле укытучысы.
· Безнең татар һәм инглиз әдәбиятында да әниләребезгә багышланган матур әсәрләребез бихисап.

Инглиз теле укытучысы.
· I would like to tell you about my favorite English tale written by English writer Oscar Wilde. It is named “The Star-Child”. This tale is about one boy. He was lost by his mother when he was a child.

· Мин сезгә инглиз язучысы Оскарның “Йолдызлы малай” әсәре турында сөйлисем килә.
     Once the poor woodcutter found him in the forest.  Passed ten years. The boy became very beautiful. But his beauty didn't make him kind. Absolutely on the contrary, the boy grew proud and cruel. Even the mother who for many years looked for him and consequently was in rags of the beggar, he pushed away and offended. He received punishment for this cruelty — became the ugly.  But the destiny gave him chance to correct mistakes. To find mother and to implore at it for forgiveness he went to a difficult and long way. Having brought up in his kindness and responsiveness, he found his mother. And the beauty  was returned to him.
Татар теле укытучысы.
· Җир йөзендә күп әниләр яши. Алар арасында бик бәхетлеләре дә бар, бәхетсезләре дә бар. Аларның тормышын безнең әдәбиятта бик күп язучыларыбыз иҗат итәләр. Ләкин алар арасында берсе аерылып тора. Ул – Ә. Еники. Ә.Еники – чын мәгънәсендә татар әдәбиятының горурлыгы. Ә.Еникинең әле яңа гына укып чыккан “Әйтелмәгән васыять” әсәре турында Раупова Гөлназ сөйләр. 

7 нче укучы.

· Мин Ә.Еникинең “Әйтелмәгән васыять” әсәрендәге Акъәби образына сокланам һәм аның турында сөйләргә телим.

        Хикәянең төп герое — Акъәби. Гомере буе пакь күңелле, намуслы, саф җанлы булган ул. Авылыннан, туган җиреннән аерылмаган, хезмәт белән көн күргән, мал-туар, кош-корт асраган, ире белән балаларын тәрбияләгән, аларга югары белем бирә алган. Менә хәзер балалары кайсы кая таралып, заманча яшәп, зур җирләрдә эшләп, шәһәр кешеләре булып беткәннәр. Алар буыннарны ялгап торган җепне югалтканнар, авылга да бик сирәк кайталар, аналарының авылын сагынуын да, аның теләген дә, сагышын да аңламыйлар.
           Бер яктан карасаң, аларны да аңлап була кебек: алар — эш кешеләре, вакытлары тар. Әниләрен бөтенләй ташладылар дип тә әйтеп булмый: алар бит Акъәбине шәһәргә алып килеп, аерым бүлмә биреп, тәрбияләп торалар. Әмма ул балаларда аналарына карата игътибарлылык җитеп бетми: алар аналары белән бер утырып сөйләшергә вакыт тапмыйлар, аның соңгы сүзләрен, соңгы васыятен тыңламыйлар. Ә үләр чагы җиткәч, Акъәбине шифаханәгә илтеп салалар. Күзе йомылгач, өйләренә алып кайтып мәшәкатьләнмиләр. Әбине, кәфенләп тә тормыйча, мөселман гореф-гадәтләрен бозып җирлиләр. 
     Җиргә килеп, гомер чигеп, кешеләргә гел изгелек кылып, авылдашларының күңелендә һаман яшәгән Акъәбидән нәрсә калды соң? Үзенең истәлеге булыр дип, гаилә ядкәре итеп сакларлар дип, сандыгына җыйган «байлыгы»: чулпылары, хәситәләре, муенса-беләзекләре, үз кулы белән суккан кызыл башлы сөлгеләре, хәтфә камзулы, иренең камчысы... Тик бу ядкәрләр берәүне дә кызыктырмый: улы Суфиянны да, кызы Гөлбикәне дә, урыс килене Мария Васильевнаны да, бер кәлимә башкорт сүзе белмәгән оныкларын да. Ананың күңел җылысын салып эшләгән бу соңгы истәлекләре театр гардеробына илтеп тапшырыла.

Рухи байлык, үткәннәр, үлгәннәр өчен кирәкми, исәннәр, бүгенге һәм киләчәк өчен кирәк. Бу гади генә авыл карчыгы киләчәк буыннар тормышын мәгънәле, матур итеп күрергә тели. Аның мондый язмышка дучар ителүе бик кызганыч.

Ә.Еникинең Акъәбие минем өчен мәңге аклык, сафлык, үрнәк образ булып кала.

Халкымны сөям мин, аның үткән данлы тарихы белән горурланам, ак әбиләр алдында баш иям. 

Татар теле укытучысы.
· Укучылар, әйдәгез, һәрчак әниләргә мәрхәмәтле булыйк, аларны рәнҗетүдән сакланыйк.

Физкультминутка. Күзләрне ял иттерик!

Татар теле укытучысы.
· Белгәнегезчә, 2012 нче ел – Татарстанда тарихи – мәдәни мирасны саклау елы дип игълан ителде. Бу ел татар халкының милләт буларак оешуына, зур тарихи вакыйгаларның юбилейларына бай.

Инглиз теле укытучысы.

8 нче укучы.
· Now we’ll see how different artists all over the world have described mothers. Here you can see the world-famous pictures: 
Many well-known artists drew an image of mother in their works. We found many works of artists and we want you to look at them. How many love and tenderness in them. We would like to stop in pictures of our known Tatar artist  Baky Urmanche.  This year  we celebrated his 100 years’ birthday. Among his works the big place is occupied by pictures on which the Tatar women are drawing. Let's look at them together. Works of artists help us to understand all beauty and kindness of women.
Татар теле укытучысы.
· Сәнгатьтә дә аналар образына зур урын бирелә. Безнең рәссамнарыбыз нинди матур портретлар һәм сурәтләр иҗат иткәннәр. Мәсәлән: Х.Якупов, Б.Урманче, Тавил һәм Нияз Хаҗиәхмәтовлар, Лотфулла Фәттахов һ.б. рәссамнарыбызның иҗат эшләре сокландырырлык. Рәссамнар да аналарның зирәклегенә аларның матурлыгына, батырлыгына дан җырлыйлар.

· Раил, синең эшең белән танышыйк.

9 нчы укучы.

·  Татар халкы үзенең бөек тарихын, батырлыгын, шул тарихка үз өлешләрен керткән шәхесләребезне мәңгеләштерү максатыннан, мин Ана һәйкәлләре турында сөйләргә телим.
      Татарстаннан ерак Латвия җирендә яшел бакчалары, нәфис фонтаннары, готика стилендә эшләнгән сарайлары, тарихи йортлары белән дан тоткан Лудза шәһәре бар. Менә шул шәһәрнең үзәгендә таштан эшләнгән мәһабәт һәйкәл тора. Кулына эре яфраклы лавр тоткан, башын бераз ия төшкән, үзенең батырларча һәлак булган балаларын искә алучы Ватан-ана һәйкәле бу. Ул иңенә кара плащ салган, башына да кара калфак кигән, кайгылы хәлдә уйланып басып тора. Чәчләре, тузгып, көлтә-көлтә салынып төшкән. Ул күз төбәгән урында дистәгә якын батыр сугышчы мәңгегә күзләрен йомган. Бу сигез баһадирның барысы да — Советлар Союзы Герое. Аларның исемнәре мәрмәр ташына алтын хәрефләр белән язылган. Алар дошманга каршы ике тәүлек буе батырларча сугышып, бер адым да артка чигенмичә, туган ил, Ватан өчен һәлак булалар. Латыш авылы Сунуплява янындагы биеклеккә батырларның гәүдәләре күмелгән, бу урынга гранит таш куелган. 1963 нче елда геройларның гәүдәләре Лудза шәһәренә күчерелә. Шәһәр уртасындагы бакчада каберләр өстенә зур һәйкәл — латыш хатын-кызы сыны ясала һәм аның алдына мәрмәр таш куела.

Татар теле укытучысы.
· Әйе, укучылар, кемнәргә генә һәйкәл куелмады соңгы елларда.  Татар Анасына багышланган иң беренче һәйкәл-Мамадышның Хәтер паркында Бөек Ватан сугышында 8 улын югалткан, Урта Кирмән авылының иң сабыр, иң түзем кешесе Фатыйма Әхмәдиева хөрмәтенә куела.

Казанның Җиңү паркындагы һәм Апас районындагы Ана һәйкәлләре Татарстаныбыздагы барлык Хатын-кызларыбызга, бөек Аналарга мәдхия йөзеннән салындылар.

Волгоградттагы кулына кылыч тоткан батырлык символына әйләнгән мәһабәт Ана һәйкәленә кем генә сокланмый икән!?  

10 нчы укучы.

Газиз әнкәйләрнең һәрберсенең

Исемнәрен ташка нык уеп,

Кулдан килсә әгәр, бронзадан

Һәйкәл куяр идем мин коеп.

Һәйкәл кояр идем, куяр идем

Авылыбызның иң-иң түренә.

Матур көннәремдә, кайгы барда

Килер өчен һәрчак бирегә.

Килер идем һәрчак мин алардан,

Яшәү көче җирдә алырга.

Тынычлыкны яклап, җир шарында

Мәхәббәткә тугры калырга.

Газиз әнкәйләрнең һәрберсенең

Исемнәрен ташка нык уеп,

Һәрберсенә кызгылт бронзадан

Һәйкәл куяр идем мин коеп!

Җыр 

I Love You Mommy Mother's Day children song lyrics:

Mommy, mommy
I love you mommy
This is your special day
Flowers and presents
And breakfast in bed
Whatever you wish for
I'll give you instead

Mommy, mommy
I love you mommy
No chores for you today
Bear hugs and kisses
To show how I feel
I love you mommy dear

Baking, cooking
Washing and working
Making our house a home
Always helping
Care for my well being
I never feel alone

Mommy, mommy
I love you mommy
In all your special ways
So on every second
Sunday in May
We'll celebrate
Mother's Day
III.Йомгаклау.

1. Татар теле укытучысы.
·       Без әниләргә беркайчан да кайгы, сагыш күрсәтергә тиеш түгел. Бар теләгем: әниләребез тыныч, рәхәт тормышта яшәсеннәр иде.
· Бүгенге дәресебезгә нинди нәтиҗә ясарбыз?

· Әнине рәнҗетүдән саклан.
· We should take care of our mothers.
· Бөтен көчеңне куеп, әниләрнең таянычы һәм терәге бул. 
· We shouldn  t speak rude with our mums.
· Әниең исән чакта кадерен бел.Бөтен яклап хөрмәт күрсәт, ярдәм ит, рәнҗетә күрмә.
Татар теле укытучысы.
         Аналарга дан җырлыйк без,

         Аналарны гел зурлыйк без.

         Беркайчан да ялгызлыкта, 

         Ятимлектә калдырмыйк без,

         Сөекле Аналарны!

       Ә балаларга шуны телим: сез әти-әниләрегезне куандырып, игелекле, шәфкатьле булып үсәргә бурычлы, чөнки киләчәктә аларның ышанычы, таянычы сез.

Инглиз теле укытучысы.

At the end of our lesson let’s sing a song about mothers.
2. Эксперт комиссиясе чыгышы. ( укучыларның чыгышы бәяләнә)

IV.Өйгә эш.

“Минем әнием – бердәнберем” дигән темага инша язарга.

Кулланылган әдәбият:

1. Заһирә Гомәрова. Шигырьләр.

2. “Арча хәбәрләре” газетасы, март ае саннары.

3. “Сабантуй” газетасы, март ае саннары.

4. Роберт Миңнуллин шигырьләре.

5. Әмирхан Еники. Әйтелмәгән васыять.
6. Oscar Wilde. The Star-Child.
7. I Love You Mommy Mother's Day children song lyrics
